
Mahadevatapashcharyavarnanam

மஹாதே³வதபஶ்சர்யாவர்ணநம்

(ஶிவரஹஸ்யாந்தர்க³தே ஈஶாக்²யே)

ஸ்கந்த³ உவாச ।
ததா³ ப்³ரஹ்மா ஹரிஶ்சைவ ஸத³க்ஷோ வாஸவ:ஸுரா: ।
நத்வா ஸ்துத்வா மஹாதே³வம் யயுர்லோகாந் ஸுராஸ்ததா³॥ 1॥
மஹாதே³வோऽபி விஶ்வாத்மா ப்³ரஹ்மணா பரிஸந்த்வித: ।
ஜகா³ம க³ணவ்ரு’ந்தை³ஶ்ச நந்தி³நா விஶ்வநந்தி³நா ॥ 2॥
க³ணாநாம் க³ர்ஜநைஶ்சைவ பே⁴ரீபடஹகோ³முகை:² ।
காஹலை: ஶங்க²கோ³ஶ‍்ரு’ங்கை³ர்நத³த்³பி: ⁴ க³ணவக்த்ரத:॥ 3॥
நாநாச²த்ர த⁴ரைரந்யைஶ்சாமராஸக்தபாணிபி: ⁴ ।
க³ணேந்த்³ரை: கேதுஹஸ்தைஶ்ச சந்த்³ரஸ்பா²டிகநிர்மலை:॥ 4॥
ப⁴ஸ்மபூ⁴ஷிதஸர்வாங்கை³ர்க³ணேந்த்³ரைர்வருணோபமை: ।
வ்ரு’ஷாரூடோ⁴ மஹாதே³வ: கோடித்ரயக³ணாவ்ரு’த:॥ 5॥
ஸத்யா வியோக³து:³கே²ந தபஸ்தப்தும் மநோ த³தே⁴ ।
ஜகா³ம மந்தி³ரே தத்ர நாநாத்³ரும விராஜிதே ॥ 6॥
சம்பகாஶோகபுந்நாக³ப³குலை:ஸமலங்க்ரு’தே ।
ஸாலதாலதமாலட்⁴யே அங்கோலகத³லீயுதே ॥ 7॥
கபித்த²பூக³ஹிந்தாலரஸாலபநஸாவ்ரு’தே ।
பாரிஜாதகஸம்பூர்ணே நாநாபக்ஷிவிராஜிதே ॥ 8॥
புஷ்பகு³ச்சை²கஸுப⁴க³மிலத்³ப்⁴ரு’ங்க³குலாகுலே ।
பரப்⁴ரு’த்ஸுந்த³ரகி³ரா பல்லவோல்லாஸிமாருதே ॥ 9॥
ந்ரு’த்யந்மயூரகேகாபி⁴ர்நத³ந்நத்யூஹஶோபி⁴தே ।
ஹம்ஸக்ரேங்காரஸரஸீஸாரஸை:ஸமலங்க்ரு’தே ॥ 10॥

மஹாதே³வதபஶ்சர்யாவர்ணநம்

பு²ல்லஹல்லகபத்³மாலிநீலோத்பல ஸுகௌமுதை:³ ।
கத³ம்ப³மஞ்ஜரீலோலஸ்ரவத்புஷ்பரஜோவ்ரு’தே ॥ 11॥
க³லந்மது⁴ஸ்ரவாலோலஶாகா²ந்தோ³லிதமாருதே ।
ப்⁴ரமத்ஸாரங்க³மாதங்க³ஸங்க⁴ர்ஷிதமஹாத்³ருமே ॥ 12॥
உத்புச்ச²சமரீஸங்கே⁴ ஸரகோ⁴ட்³டீ³நஸங்குலே ।
கஸ்தூரிகாம்ரு’க³ப்⁴ராம்யத்³க³ந்த⁴வாஹைகஸுந்த³ரே ॥ 13॥
கபோதக³லஹுங்காரை கோ³லாங்கு³லோத்த²ஹுங்க்ரு’தே ।
வாநரோத³ரஸம்ப³த்³த⁴ஸ்தந்த⁴யகுதூஹலே ॥ 14॥
ஶாகா²லீடே⁴ஷு ஸம்லீந ஶஶிவக்த்ரகணாத³ரே ।
ஸபக்ஷபக்ஷிவிக்ஷேபை: பக்ஷிபோதைஶ்ச பா⁴ஸுரே ॥ 15॥
க²ரோருநக²ரோத்கீர்ணலிக்ஷாவீக்ஷணவாநரே ।
நைகதா⁴துஶதைஶ்சித்ரே விசித்ரகுஸுமோஜ்ஜ்வலே ॥ 16॥
ஶாகா²ஶதஸஹஸ்ராட்⁴யே த³வதூ⁴மஸமாகுலே ।
கத³ம்ப³கத³லீபுஷ்பவநாந்தோ³லநஸுந்த³ரே ॥ 17॥
கி³ரிமஸ்தகஸம்ஸ்ராவிநிர்ஜ²ரப்ரவிராஜிதே ।
பல்வலோத³தடாந்தஸ்த²கு³ல்மவல்லீக்³ரு’ஹைர்யுதே ॥ 18॥
பு²ல்லவல்லீமஹாவல்லீகு³ச்ச²ஹல்லீஸ(ஷ)ஶோபி⁴தே ।
வேணுஸங்க⁴ர்ஷணோத்பந்நஹவ்யவாஹஶிகா²வ்ரு’தே ॥ 19॥
வேணுக்ரீங்காரப³ஹுலே ஜி²ல்லீக³ணவிநாதி³தே ।
ஹல்லீஸ(ஷ)லாஸ்யம் குர்வத்³பி⁴ர்த்³ருமஹஸ்தை: பரஸ்பரம் ॥ 20॥
மாதங்க³ப்³ரு’ம்ஹிதரவை: கோலக⁴ர்க⁴ரநி:ஸ்வநை: ।
க⁴ர்க⁴ரைஸ்தாலபத்ராணாம் நாரிகேலைஶ்ச ஶோபி⁴தே ॥ 21॥
தத்³பூ⁴தபத்ரஸல்லூந பக்வநாரேலதாலகை: ।
ஸமாவ்ரு’தா ஸா பூ⁴ர்பா⁴தி மாதங்க³மத³பங்கிலா ॥ 22॥
விமலஸ்வாது³பாநீயைர்நைகப்ரஸ்ரவணைர்யுதே ।
நிரூட⁴ஶஷ்பஸம்பூர்மபூ⁴பா⁴க³ஸமலங்க்ரு’தே ॥ 23॥
வநகோ³ரஸஸந்தப்தஶிலாதல விராஜிதே ।
ஸ்நிக்³த⁴வர்ணமஹாமூலஸடாவடவிராஜிதே ॥ 24॥

மந்த³ம் ச தத்ர க³ணபைர்மஹாதே³வோ வ்ரு’ஷாஸ்தி²த: ।
மஹாதே³வஸ்ய தே³வஸ்ய ஶங்கரஸ்யாமிதாத்மந:॥ 25॥
தீ³ப்தமாத்³யதநம் தத்ர ஹைமம் மணிவிபூ⁴ஷிதம் ।
ஹேமப்ராகார ஸம்யுக்தம் மணிதோரணமண்டி³தம் ॥ 26॥
ஸ்பா²டிகை:ஸுவிசித்ரைஶ்ச கோ³புரைஶ்ச ஸமந்விதம் ।
ஸிஹ்மாஸநைர்மணிமயை: ஶுபா⁴ஸ்தரமஸம்யுதை:॥ 27॥
ரம்யாத³ர்ஶக்³ரு’ஹைஶ்சித்ரைஶ்சித்ரரங்க³விசித்ரிதை:
வ்ரு’க்ஷபாஷாணப²லகைஶ்சித்ரிதை: ஸௌத⁴பூ⁴ஷிதை:॥ 28॥
விதாநதாநிதைஶ்சித்ரைர்தி³வ்யாஸ்தரணிகாவ்ரு’தே ।
பத்³மராகை:³ புஷ்பராகை³ர்நீலவைடூ³ர்யநிர்மிதை:॥ 29॥
கோ³மேத³வஜ்ரமுக்தாச்ச²வித்³ருமைஶ்ச விராஜிதை: ।
மண்டி³தை: புஷ்பமாலாட்⁴யைர்தூ⁴பதீ³பஸமாவ்ரு’தை:॥ 30॥
ப்ரமதை²ராவ்ரு’தே தத்ர வேணு வீணாப்³ஜநாதி³தே ।
ஜ²ல்லரீஶங்க²படஹபே⁴ரீகோ³முக²டி³ட்³டி³மை:॥ 31॥
ஸித்³த⁴தே³வர்ஷிக³ந்த⁴ர்வைர்ப்³ரஹ்மேந்த்³ராத்³யமரைர்வ்ரு’தை: ।
கிம்புருஷைஸ்ததா² நாகை³ரப்ஸரோக³ணஸேவிதை:॥ 32॥
கா³யத்³க³ந்த⁴ர்வநிகரைர்வீணாதந்த்ரீவிராஜிதை:(விநாதி³தை:) ।
மந்தா³ரைஶ்சாருஶிக²ரைருபேதம் ஶங்கரஸ்ததா³॥ 33॥
த்³ரு’ஷ்ட்வா ந ஹர்ஷமாபாத² மஹாதே³வோ மஹேஶ்வர: ।
ததா³ ருத்³ரக³ணை:ஸார்த⁴ம் நிஶஶ்வாஸ முஹுர்முஹு:॥ 34॥
ருத்³தா⁴ஹிராடி³வாஸ்வஸ்த:²ஸ்தா²ணு:ஸ்தா²ணுரிவ ஸ்தி²த: ।
ததா³ஸதீவியோகா³ர்தோ ப³பூ⁴வாதீவ விஹ்வல:॥ 35॥
த்³ரு’ஷ்ட்வா சந்த்³ரமஸம் ராத்ரௌ பு²ல்லமல்லீக³ணாநிலம் ।
ஜிக்⁴ரத்ஸ்வாங்க³மஹாஸர்பபாரணாம் வ்யத³தா⁴த்³த⁴ர:॥ 36॥
விநிஶ்வஸந் ததா³ தே³வஸ்தபஸ்யேவ மநோ த³தே⁴ ।
விதா⁴ய ஸ்வாத்மநாத்மாநம் ப⁴ஸ்மரூஷிதவிக்³ரஹ:॥ 37॥
த்ரிபுண்ட்³ரவிலஸத்³பா⁴லோ ருத்³ராக்ஷாங்க³த³கங்கண: ।

mahAdevatapashcharyAvarNanam.pdf 3



மஹாதே³வதபஶ்சர்யாவர்ணநம்

ஜடிலாலகஸந்மௌலிபிஶங்கி³தகி³ரிப்ரப: ⁴ ॥ 38॥
ப்ரபா⁴விபா⁴ஸிஸோமார்க:ஸுந்த³ராமலவிக்³ரஹ: ।
ஸோம தா⁴மவ்ரு’தோத்தம்ஸோ மஹாதே³வோ மஹேஶ்வர:॥ 39॥
உத்பு²ல்லபுண்ட³ரீகாப⁴முக²மண்ட³லபா⁴ஸுர: ।
பா⁴லாநலாநிலாலோல நேத்ராஞ்ஜலஸுபக்ஷக:॥ 40॥
உத்³யத்³பா⁴நுப்ரபா⁴ பா⁴ஸிவாமலோசநஸுந்த³ர: ।
பூர்வபுண்யஸுதா⁴தா⁴மமண்ட³லோத்துங்க³த³க்ஷத்⁴ரு’க் ॥ 41॥
சாம்பேயகலிகோத்³தா³மநாஸாபுடவிராஜித: ।
பி³ம்ப³ப்ரபா⁴வதி⁴க்காரிரத³ச்ச²த³விஶோபி⁴த:॥ 42॥
ஸ்வச்சா²த³ர்ஶகபோலோத்³யத்ப்ரபா⁴பா⁴ஸிததி³க்ததி: ।
நாக³குண்ட³ல பி³ப்⁴ராஜத்கர்ணாவர்தவிஶோபி⁴த:॥ 43॥
ஶம்பா³ப⁴கண்ட²க³ரல கீலாலலிதகந்த⁴ர: ।
கரிஶுண்டா³ப⁴வ்ரு’த்தோருபா³ஹுத³ண்ட³விராஜித:॥ 44॥
சதுர்த³ஶோருப⁴வநஸ்தா²நாயிதமஹோத³ர: ।
வ்ரு’த்தக³ம்பீ⁴ரஸுப⁴க³நாபீ⁴கூபவிராஜித:॥ 45॥
த்ரிவலீலலிதோதா³ரம்ரு’கே³ந்த்³ரஸமஸத்கடி: ।
வ்யாக்⁴ரசர்மபரீதா⁴ந: க்ரு’த்திவாஸா மஹேஶ்வர:॥ 46॥
ரம்பா⁴வ்ரு’த்தோருஸ்நிக்³தோ⁴ரு ருக்மத³ண்ட³பத³த்³வய: ।
பாத³பத்³மயுகா³லீட⁴வ்யாலீமஞ்ஜீரபூ²த்க்ரு’தி:॥ 47॥
நாக³ஹாரோ மஹாதே³வஸ்த்யக்த்வா சாயுத⁴முத்தமம் ।
ம்ரு’க³டங்கௌ பரித்யஜ்ய வடோருவிடபாஸ்த்ரு’தே ॥ 48॥
பூ⁴தலேऽஜிந ஸம்ஸ்தீர்ணே வ்யாக்⁴ராஜிந விராஜிதே ।
யோக³பட்டாபி⁴ராமேண பாதா³வாப³த்⁴ய சாந்யத:॥ 49॥
ப⁴ஸ்மாங்க³ராக³ஸுப⁴க³தே³ஹகாந்திவிராஜித: ।
நாஸாக்³ரந்யஸ்தநயநோ ப⁴க³நேத்ரநிபாதந:॥ 50॥
உக்³ரோऽப்யம்வ்யக்³ரமநஸா இந்த்³ரியாண்யத²ஸம்ஹரந் ।
விஶ்வத: பரமேஶாந: ருத்³ரோ விஶ்வாதி⁴க: ப்ரபு:⁴ ॥ 51॥

ஆத்மாநமாத்மநா த்⁴யாயந் பா³ஹ்யவ்யாபாரவர்ஜித:
தமஸ: பரமம் ஸாக்ஷாத் ப்³ரஹ்ம தந்நிர்கு³ணம் பரம் ।
சதுர்த²ம் ஶிவமத்³வைதம் பூர்ணாத்பூர்ணதரம் ஶிவம்
விஶ்வதஶ்சக்ஷுஷம் தே³வம் விஶ்வதோமுக²மீஶ்வரம் ॥ 52॥
ஸர்வேந்த்³ரியகு³ணாதீதம் ஸர்வேந்த்³ரியவிவர்ஜிதம் ।
ஆகாஶகோஶம் விஶ்வேஶம் சேதநாநாம் ச சேதநம் ॥ 53॥
நிரஞ்ஜநம் ஶிவம் நித்யம் வ்யாப்யவ்யாபகவர்ஜிதம் ।
பூ⁴தம் ப⁴வ்யம் ப⁴விஷ்யச்ச யத்³பா⁴வ்யமப⁴யம் பரம் ॥ 54॥
பராத்பரம் ஸாக்ஷிணம் ச விஶ்வஸ்மாது³த்தரோத்தரம் ।
அம்ரு’தம் பரமம் தா⁴ம ஸீமா புச்ச²ப்ரதிஷ்டி²தம் ॥ 55॥
ரு’தம் ஸத்யம் பரம் தா⁴ம வ்ரு’த்³த⁴ம் ப்³ரஹ்ம ஸநாதநம் ।
அணோரணும் மஹாந்தம் தமீஶாநம் விஶ்வதோமுக²ம் ॥ 56॥
புரீஶயம் கு³ஹாஸம்ஸ்த²ம் அவஸ்தா²தீதமீஶ்வரம் ।
ஶாஶ்வதம் த்⁴ருவமக்ஷய்யம் க்ஷராக்ஷரவிலக்ஷணம் ॥ 57॥
அபாணிபாத³ஜக⁴நமசக்ஷுர்க்⁴ராணமீஶ்வரம் ।
அநக்ஷிக்⁴ராணரஸநம் ஸர்வேந்த்³ரியகு³ணாதிக³ம் ॥ 58॥
ஶாஶ்வதம் ஶாந்தக³ம்பீ⁴ரவேத்³யம் வேத்³யவிவர்ஜிதம் ।
ரஸம் பரம் ஹரம் தாரம் ப்ரணவம் நாத³போ³தி⁴தம் ॥ 59॥
யோக³ஸாங்க்²யது³ராபம் தம் ஸர்வாத்மாநம் கு³ணாதிக³ம் ।
வேத³வேதா³ந்தஸம்வேத்³யம் விஶ்வாத்மாநம் ஸநாதநம் ॥ 60॥
பா⁴வாபா⁴வைகரஹிதம் ஹ்ரு’த³யம் ஶரணம் ஶிவம் ।
ப்ரத்யக்³த்³ரு’ஶ்யமநௌபம்யம் ஸர்வத்³ரு’க்ஸர்வஹ்ரு’த்³க³தம் ॥ 61॥
வேத³வேத்³யம் நதத்³வேத்³யமபே⁴த்³யம் த்³வைதவர்ஜிதம் ।
ஆநந்த³ம் வ்யாபகம் போ³த⁴ம் ஸர்வசைதந்யபோ³த⁴த³ம் ॥ 62॥
ப³ஹுரூபமரூபம் ச சித்³க⁴நம் பா⁴நபா⁴நகம் ।
ஶிவம் துரீயமத்³வைதம் ஸர்வாந்தர்யாமிநம் ஹரம் ॥ 63॥
விஶ்வாத்மாநம் விஶ்வரூபம் வ்ரு’த்திவாக்³ரூபவர்ஜிதம் ।
ஸூக்ஷ்மம் ஸூக்ஷ்மப்ரதீகாஶம் வாச்யவாசகவர்ஜிதம் ॥ 64॥

ந தி³வ்யம் நாந்தரிக்ஷம் ச வேதா³ஶ்ரமவிவர்ஜிதம் ।
ஆநந்த³ரூபமம்ரு’தம் ஸதை³கரஸமத்³வயம் ॥ 65॥
அக²ண்டை³கரஸம் தே³வ:ஸ்வாத்மாநம் ஸ்வாத்மநி ஸ்தி²தம் ।
நிஶ்சலஸ்தா²ணுவத்ஸ்தா²ணுரதிஷ்ட²த்³க³ணஸேவித:॥ 66॥
த³ஶஸாஹஸ்ரமப்³தா³நாம் ஏவம் தேபே தபோ ஹர:॥ 67॥
குமார உவாச ।
ஸ்வாத்மாநமாநந்த³மக²ண்ட³போ³த⁴ம்
வேதா³ந்தஸாரம் பரமேஶ்வரம் ததா³ ।
ஸ்வாத்மாநமாலோக்ய ஸநாதநம் ஶிவம்
ந வேத³ கிஞ்சாந்யத³பீஶ்வரஸ்ததா³॥ 68॥
॥இதி ஶிவரஹஸ்யாந்தர்க³தேஸுப்³ரஹ்மண்யப்ரோக்தம் மஹாதே³வதபஶ்சர்யாவர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் । ஈஶாக்²ய:த்³வாத³ஶமாம்ஶ:।அத்⁴யாய: 8மஹாதே³வதபஶ்சர்யா
। 1-68॥

- .. shrIshivarahasyam . IshAkhyaH dvAdashamAMshaH . adhyAyaH 8mahAdevatapashcharyA

. 1-68 ..

Notes:

Śiva ஶிவ departs from the scene of the Dakṣādhvara த³க்ஷாத்⁴வர along with His gaṇa-

s க³ணா: et al and finds a suitable place where He settles into deep yogic meditation

performing tapaḥ தப: for a very long time.

